
Te Horopaki 
Ko tāu mahi i konei he whakaputa i tētahi pānui whakaahua mō ētahi āhuatanga whānui o te āhuarangi o Aotearoa, arā, o ngā moutere o Te Ika-a-Māui,
 Te  Waipounamu,
 Rakiura
 me Wharekauri-Rēkohu, me ngā pānga ki te mata o Papatūānuku i aua moutere.

Me kohikohi e koe ētahi whakaahua, hoahoa rānei, me tuhi hoki ētahi pitopito kōrero hei whakamārama i ngā āhuatanga whānui o te āhuarangi i Aotearoa nei.  Me āta whakatakoto e koe ngā whakaahua, ngā hoahoa me ngā kōrero ki tētahi pānui whakaahua A2 te nui.  

Ka aromatawaingia koe i runga anō i tō whakamahi i te reo matatini o te pūtaiao hei  whakamārama i ngā āhuatanga whānui o te āhuarangi e panoni nei i te mata o Papatūānuku i Aotearoa.
Hei Mahi
1 Kohia ētahi whakaahua, hoahoa hoki mō ētahi āhuatanga whānui o te āhuarangi i Aotearoa.  Āta kōwhiringia ngā hoahoa hāngai, arā, e whakaatuhia ai ngā tino tohu o Tāwhirimātea, o Tamanuiterā, o Tangaroa, o Hinemoana.  Ko ngā mea hei whakaarotanga māu, ko ngā mea pēnei i:

· ngā au matua o te moana huri i ngā moutere

· ngā momo hau me te kaha o aua hau

· te kaha heke o te ua

· te kaha whiti o te rā

· te whānui o ngā pāmahana

· te kaha pā o te huripari, o te āwhā/tūpuhi, o te tauraki o te whenua rānei ki ētahi wāhi o Aotearoa me ngā take i pērā ai.  

2 Tērā koe te hanga i tāu anō hoahoa, kauwhata, papatau rānei e whakaaturia mai ai ētahi raraunga hāngai.  

3 Tuhia ētahi pitopito kōrero hei whakamārama i:

· ētahi o ngā āhuatanga whānui o te āhuarangi i Aotearoa.  

· ngā tino take o ngā āhuatanga whānui o te āhuarangi

4 Tērā te kōrerohia katoatia ētahi o ngā take e whakaawe nei i te āhuarangi o Aotearoa,  pērā i:

· te pānga o ngā au o te moana, otirā, ngā rerekētanga o te takoto o te tahora nui o Te Moana-nui-a-Kiwa i te wā i a El Nino, i a La Nina rānei

· te pānga o te takoto o te whenua, pērā i ngā paemaunga

· āhuatanga o te noho moutere i Te Moana-nui-a-Kiwa, arā, te pānga o tai ki uta, o uta hoki ki tai

· te wāhi noho o Aotearoa, arā, tana takotoranga ahopae i runga i a Papatūānuku

· ngā kaupeka o te tau me ngā āhuatanga ka pā mai i tēnā kaupeka, i tēnā kaupeka

· te rerekē o te huarere i roto i te wā, tau mai, tau atu, tae atu ki te ngahurutanga tau

· te pānga o te āhuarangi ki ngā hapori koiora māhorahora o Aotearoa 

· te pānga o te āhuarangi ki te horo whenua, ki te ngawhere, otirā, ki ngā āhuatanga e tāraia ai te mata o te whenua

5 Tērā hoki koe e kōrero mō ngā pāhekoheko, ngā tauira, ngā hurihanga, me ngā pūnaha hoki i roto i te ao tūroa.  Whakahiatongia ō kōrero ki tētahi pānui whakaahua A2.  Tuhia hoki ngā puna kōrero i torona rā e koe.  

Kuputaka
āhuarangi – climate

hapori koiora māhorahora – biome

hoahoa – diagram

horo whenua – erosion

hurihanga – cycle/s

ngahurutanga tau – decade

ngawhere – weathering

pānui whakaahua – poster

pūnaha – system/s

tahora nui o Te Moana-nui-a-Kiwa – the surface of the Pacific Ocean (as opposed to the water column)

takotoranga ahopae – latitudinal position/location

takoto o te whenua – landscape

tauira – pattern

tauraki (o te whenua) – drought

